
ᑐᓴᒐᒃᓴᖅ 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ ᓄᖅᑲᖅᐳᖅ ᒪᓕᒐᓕᐅᑎᐅᓂᕐᒥᓂᑦ  

  ᐃᖃᓗᐃᑦ, ᓄᓇᕗᑦ (ᐋᒡᒌᓯ 23, 2000) - ᑎᑎᕋᖅᑕᖏᓐᓂ ᐅᖃᖅᑎᒧᑦ ᐅᓪᓗᖃᖅᑎᓪᓗᒋᑦ ᐊᒡᒌᓯ 22, 2000-
ᒥᒃ, ᒪᓕᒐᓕᐅᖅᑎᐅᖃᑕᐅᔪᖅ ᖁᑦᑎᒃᑐᕐᒥᐅᓄᑦ, ᓕᕙᐃ ᐹᓇᐹᓯ, ᐃᓱᒪᓕᐅᕐᓂᕋᓚᐅᖅᑐᖅ ᓄᖅᑲᕈᒪᓪᓗᓂ 
ᒪᓕᒐᓕᐅᖅᑎᐅᖃᑕᐅᓂᕐᒥᓄᑦ ᓄᓇᕗᒥᐅᓄᑦ.  

  "ᐱᓂᐊᕐᓂᐅᕋᑖᓚᐅᖅᑐᑦ ᐃᓘᓐᓇᖏᓐᓄᑦ ᐋᓐᓂᕐᓇᖅᐳᑦ ᐊᒃᑐᖅᑕᐅᔪᓕᒫᓄᑦ," ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎ 
ᑭᐊᕙ ᐅᐳᕋᐃᐊᓐ.  "ᒪᓕᒐᓕᐅᖅᑎᐅᖃᑕᐅᔫᑉ ᓄᖅᑲᕈᒪᓂᕆᔭᖓ ᓇᖕᒥᓂᖅ ᐃᓱᒪᓕᐅᕈᑎᒋᓯᒪᕙᐅᒃ, 
ᐅᖃᖃᑎᒋᓚᐅᕐᖢᓂᒋᑦ ᐃᓚᒋᔭᓂ, ᓂᕈᐊᖅᑎᖁᑎᖏᓪᓗ ᐊᒻᒪᓗ ᐃᓐᓇᑐᖃᐃᑦ ᐊᐱᖅᓱᓚᐅᕐᖢᓂᒋᑦ ᓄᓇᓕᖕᒥᓂ."  

  ᒪᓕᒐᓕᐅᕐᕕᒃ ᐊᒻᒪ ᓯᕗᓕᖅᑎᑦ ᑲᑎᒪᔨᖏᑕ ᐱᖁᔭᕐᔪᐊᖓ ᐅᖃᕐᓯᒪᕗᖅ ᐃᒪᓐᓇ ᐅᖃᖅᑎ 
ᑐᓴᖅᑎᑦᑎᔭᕆᐊᖃᖅᑎᓪᓗᒍ ᑲᒥᓴᓇᖓᓐᓂᒃ ᓄᓇᕗᒥᐅᒃ ᒪᓕᒐᓕᐅᕐᕕᖕᒥ ᑲᑎᒪᔨᒥᒃ ᐃᓚᑰᓕᕐᓂᖏᓐᓂ.  

  "ᓂᕆᐅᒃᑐᖓ ᐃᓱᒪᓕᐅᕐᓂᐊᕋᓱᒋᓪᓗᒋᑦ ᖃᖓᒃᑯᑦ ᓂᕈᐊᖅᑎᑦᑎᓂᐊᕐᒪᖔᑕ ᓂᕈᐊᕐᓇᓪᓚᑦᑖᖏᒃᑲᓗᐊᖅᑎᓪᓗᒍ," 
ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎ ᐅᐳᕋᐃᐊᓐ.  "ᐱᔾᔪᑎᒋᓪᓗᒍ ᑕᒪᒃᑯᐊ ᑕᐃᒪᐃᓕᑳᓪᓚᖕᓂᖏᓐᓄᑦ, 
ᑎᒃᑯᐊᕐᓯᔭᕆᐊᖃᕐᓂᐊᖅᑐᑦ ᐊᖓᔪᖅᑳᕆᓂᐊᖅᑕᖓᓐᓂᒃ ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᐊᕐᒪᑦ ᓂᕈᐊᕐᓂᕐᒥᒃ 
ᓂᕈᐊᕐᓇᐅᖏᒃᑲᓗᐊᖅᑎᓪᓗᒍ.  ᐅᒃᐱᕈᓱᒃᑐᖓ ᑕᒪᒃᑯᐊ ᐸᐃᐹᑎᒍᑦ  ᑲᒪᒋᔭᐅᔭᕆᐊᖃᖅᑐᑦ 
ᑲᔪᓯᑎᑕᐅᑦᑎᐊᕐᓂᐊᕐᓂᖏᓐᓂᒃ." 

